
D' Gmoansitzung. 49

„Er hätt eahn was z'sagn nu und a Bitt hätt er heut."
„Du woaßt ös ja, Ähnl, daß's uns allömal gfreut,
Kinn' ma dir öbbas z' Willn toan; mir vaspröchan da's gwiß,
Es soll alls gschehgn, was d' habn willst, wann's a weng mögla is."
Da Ähnl ströckt d' Händ hi: „Grad öbbs Bsundalögs war's,
Ös kinnt's ma's leicht z' Willn toan, i volang nix so Schwärs.
I han sunst koan' Wunsch mehr, gelts, den teats ma uu schan:
Wann i d' Äugn amal zuatna, lögts ma mein' Haohzatrock an!"

23. D' Gmoansitzung.
„Untaschreib ma's gföllö,9
Pünktlö und vollzöhlö

Muaß heunt zsamm um drei da Gmeinderat;
Heunt geht's hitzö awa,
Weil da Wurzngraba

Um a Bierschank schriftlö eingöbn hat."

Anf'n Löwabrödl
Untaschreibt er 's Zöttl

Gschwind, da Mötzgafranzl, denn sunst würd
Ön da Sauwann bald
's siadat Wasia kalt,

Und da Gmeindedeana geht schnell fürt.

Derf nöt umabummln,
Muaß sö guatöng tummln,

Daß er's zsammbringt allsand bis um drei.
Wird sö koana säma,
Ün Bodruß sunst kam a,

Denn da Burgamoasta sagt eahm's glei.

Und Respekt hams allö,
Ja, koan stada Lallö^)

Is da Gmoanvorstand, vosteht koan' Gspoaß,
Wann er's anschreit laut
Und säst ön Tisch einhaut,

Da schröckans zsamm, daß d' moanst, sö fälln ön d' Froas.

*) gefällig. 2) Weichling, Feigling. 4

